
Vendim i Këshillit të Mediave të Shkruara të Kosovës ndaj 

ankesës së Verdi Krasniqi kundër Lajmi.net  

   

 

 

Këshilli i Mediave të Shkruara të Kosovës në mbledhjen e 

tij të mbajtur më 27 dhjetor 2023,  shqyrtoi ankesën e 

dërguar nga Verdi Krasniqi kundër Lajmi.net lidhur me 
publikimin e një video në rrjetet sociale me logon e saj, 

dhe mori këtë 

 

 

 

                      V E N D I M  

  

 

 

 

 

- Ankesa nuk miratohet. 

 

 

 

 

 

 



 

 

                      

                      A R S Y E T I M 

 

 

Media ka publikuar një video në rrjetet sociale, me logon e 

saj. Pala pretendon se lajmi është në kundërshtim me 

Kapitullin VII (privatësia) të Kodit të Mediave.  

 

Lajmi është video e medias së shkruar, andaj ankesa është e 

lejueshme për trajtim dhe e afatshme. 

  

Pas leximit të ankesës, dëgjimit dhe shikimit të videos, 

KMShK gjen se ankesa është e pabazuar. Pra, nuk miratohet. 

  

KMShK konstaton që media ka paraqitur para publikut një 

video të shkurtër në rrjetin social, mbi një ngjarje që ka 

ndodhur në oborrin e një shkolle publike. Pjesë e 

videolajmit është edhe një grua dhe një i mitur, fytyra e 

të cilit është e mbuluar. KMShK konsideron se në rastin 

konkret publikimi i fytyrës së një zonje, që është me 

fëmijën e saj, nuk është në kundërshtim me Kodin e Mediave, 

pasi që liria e shprehjes dhe standardet e privatësisë nuk 

e ndalojnë xhirimin në hapësira publike - aq më tepër që 

ngjarja është zhvilluar në një shkollë publike, ku interesi 

publik për këtë çështje çdoherë është i lartë. Në hapësira 

publike mediat nuk kanë nevojë të kërkojnë leje për xhirim, 

përjashto rastet kur xhirimi në ato hapësira ndalohet me 

akt të veçantë. 

 

 

Andaj, KMShK vendos që ankesa të mos miratohet. 

 

 

 

 

 

Këshilli i Mediave të Shkruara të Kosovës 


